
Wat is die Nature’s 
Valley Trust (NVT) 

 

’n Groep families van 
Nature’s Valley het in 
2000 ’n 
gemeenskapsinisiatief 
van stapel gestuur om 
’n bydrae tot die 
bewaring van die 
omgewing in  
Nature’s Valley en 
omliggende areas te 
lewer. Die NVT 
verbind hom daartoe 
om die relatiewe 
ongereptheid van die 
gebied te handhaaf.  
 

 
 

Die NVT se missie 
 
“Om die langtermyn 
omgewingsintegriteit 
van Nature’s Valley 
en omliggende 
gebiede te handhaaf 
deur op proaktiewe 
wyse betrokke te raak 
by kwessies wat ’n 
impak op die toekoms 
van die gebied kan 
hê". 

Wanneer ’n pos ontruim word, is die oorgangsfase wat daarop volg nooit 
maklik nie, veral nie as ’n mens die momentum wat opgebou is wil behou 

nie.  Dit is juis daarom dat ons so dankbaar is dat Julie Carlisle na haar 
bedanking aktief betrokke gebly het by die NVT waar sy nou in haar 

hoedanigheid as ’n Trustee onskatbare insette lewer en haar ryke 
ondervinding en insig in die dinamika van Nature’s Valley en die breër 

Plettenbergbaai-omgewing tot ons beskikking stel.  In hierdie uitgawe se 
redaksionele kommentaar deel sy van haar ervarings en insig wat sy na 

jare se aktiewe betrokkenheid op die ontwikkelingsfront in 
Plettenbergbaai en Nature’s Valley opgedoen het, met lesers. 

Plettenbergbaai is ongetwyfeld een van die asemrowendste 
kusdorpe in die wêreld – met Nature’s Valley wat natuurlik 
die kroon span!  Elke dag, of ons nou op besoek hier is of 
hier bly, lewer ’n oomblik of twee op waarin ’n mens nie 
anders kan as om te verpoos om met ’n dankbare sug dankie 
te sê vir die voorreg om aan hierdie stukkie aarde deel te kan 
hê nie. 
 

Ongelukkig word hierdie gevoel van verwondering maar al te 
dikwels deur die realiteit van menslike behoefte en 
aansprake, soos in die soeke na eiendom vergestalt, versteur. 
 

Internasionaal word erken dat die uitdaging om ’n balans te 
handhaaf tussen omgewingsbehoeftes aan die een kant en 
uitbreiding, hulpbronverbruik en ontwikkeling aan die ander 
kant, omgewingsbewaarders se grootste uitdaging is.   
 

Uiteindelik dien sowel ontwikkeling as die omgewing die 
mens se behoeftes, maar vir die huidige is hierdie 
“uiteindelik” ongelukkig te laat vir diegene wat behoeftig is 
(en ook vir diegene wat begerig is).  Daar heers ’n fyn lyn 
wanneer dit daarby kom om breër, langtermyn doelwitte om 
mense se behoeftes aan te spreek, in onmiddellike 
implementering om te sit.  Om dit enigsins te bewerkstellig, 
gaan van ons verg om ‘buite ons vier mure te dink’ indien dit 
nie dalk selfs goddelike ingryping gaan benodig nie! 
 

����������	
�������
�
���	�	��� �
����������
�

 



 

 
 
 
 
 
 
 
 
 
 
 
 
 

�������� ��������

�������� �������� 







 �������� �������� �������� �������� �������� 







 �������� �������� �������� �������� �������� �������� 								 �������� �������� 								 ��������
								

�  Nature’s Valley se Fynbosreservaat:  Met die 
rehabilitasie en bestuur van die fynbosreservaat word 
gepoog om ’n verteenwoordigende stukkie van die 
eiesoortige duinefynbosgemeenskap te bewaar.  Die 
reservaat dien ook as opelugklaskamer vir die Trust se 
Omgewingsopvoedingsprogram en speel ’n 
deurslaggewende rol in die hervestiging van die 
bedreigde Brenton Bloutjie.  
 

Mac en twee vrywilligers van Willing Workers in 
South Africa (WWISA), Will en Angus, was die 
afgelope   ruk   druk   besig   in   die   reservaat   om  

voetpaadjies, veral teen die suidelike hang, skoon te 
maak en om die steiler paadjies te stabiliseer om 
hulle meer begaanbaar te maak en om erosie te 
bekamp. 
 

Mac en die WWISA-vrywilligers is ook besig om ’n 
kaart van die reservaat, waarop al die kleiner 
voetpaadjies, wat nie aldag sigbaar is nie, op te stel. 
Die kaart sal binnekort op die kennisgewingborde, 
een elk by die suidelike en noordwestelike ingange, 
en een in die hartjie van die reservaat, aangebring 
word. 
 

Intussen moet regerings en NRO’s maar met hierdie warm patat stoei in die hoop dat ons wel vordering in die rigting 
van ’n mooi lewe vir ons en vir ons nageslag maak. 
 

Die afgelope jaar het talle kontroversiële omgewings- en beplanningskwessies in Plettenbergbaai opgelewer.  Water, 
die stedelike rand, openbare oop ruimtes en grootskaalse ontwikkelings het omgewingsinstansies besig gehou, wat 
hulle nie aldag gewild maak nie.  Mense is dan geneig om te aanvaar dat omgewingsgesindes elke iedere ontwikkeling 
in Plettenbergbaai wil teenstaan. Dit is gewoon nie die geval nie.  Talle ontwikkelingsaansoeke word onbestrede 
goedgekeur of omgewingsinstansies lewer bloot kommentaar daarop. Ek glo die meeste van ons sal ’n sogenaamde 
groen ontwikkeling wat geskik geleë is en wat as ’n voorbeeld vir die hele land kan dien, verwelkom – en die Tuinroete 
bied die ideale geleentheid daarvoor.  
 

Ongelukkig is dit so dat die ontwikkelings waarteen omgewingsinstansies gekant is en wat dan ook teengestaan word, 
gewoonlik grootskaalse, hoëdigtheidsontwikkelings met ’n hoë profiel is, wat uiteraard ook ’n groot impak gaan maak 
en wat meestal beplan word op ’n terrein wat na ons mening nie vir die tipe ontwikkeling geskik is nie en wat dus 
ernstige gevolge vir die omgewing inhou.   
 

Omgewingsinstansies pleit al jare lank dat volledige ekologiese studies gedoen word van die waterreserwes van 
rivierstelsels wat deur ontwikkeling geraak word sodat verseker kan word dat die onttrekking van water in 
Plettenbergbaai en omgewing volhoubaar is en dat ons lewensaar nie opdroog nie. Voorts is ons van mening dat 
waterbesparingsmaatreëls verpligtend moet wees. So byvoorbeeld behoort die oprigting van reënwateropgaartenks ’n 
voorwaarde vir die aansoek vir nuwe ontwikkelings te wees.  Dit bring uiteraard ook kostebesparing mee vir diegene 
wat daaraan voldoen. 
 

Bitou se Raamwerk vir Ruimtelike Ontwikkelings (RRO) het ’n paar jaar gelede, na ’n jaar van talle openbare 
vergaderings, besprekings en debatte, die lig gesien.  Alhoewel die uiteindelike produk breë aanvaarding geniet, het dit 
nie sonder kompromie van alle partye gepaard gegaan nie.  Die raamwerk maak onder meer voorsiening vir ’n streng 
vasgestelde beboude rand rondom ontwikkelingsnodusse en ondersteun die verdigting en integrasie van gemeenskappe 
binne sodanige nodusse. Wat kommerwekkend is, is dat ontwikkelaars die riglyne wat in die raamwerk vervat is, veral 
dié met betrekking tot die stedelike rand nóg ten volle aanvaar, nóg in die praktyk toepas.  Dit het tot verwarring tussen 
provinsiale en plaaslike owerhede wat die ontwikkelings moet goedkeur, al dan nie, aanleiding gegee en het boonop 
gelei tot vertragings in die hantering van aansoeke vir ontwikkelings.   Na al die koste wat aangegaan is en al die tyd 
wat deelnemende partye daaraan bestee het om ’n oënskynlik algemeen aanvaarbare Ruimtelike Raamwerk daar te stel, 
behoort dit immers as die riglyn vir alle ontwikkelingsaansoeke te geld, nie waar nie? 
 

’n Proaktiewe benadering tot omgewingskwessies is van deurslaggewende belang, veral as die huidige en toekomstige 
impak van klimaatsverandering, wat in die vooruitsig gestel word, in ag geneem word.  Die Wes-Kaap het ’n Strategie 
oor Klimaatsverandering opgestel en dit is die tipe benadering wat plaaslike owerhede en gemeenskappe ook moet 
aanneem, veral dié in laagliggende kusgebiede. 
 

Die Nature’s Valley Trust, met sy proaktiewe benadering en gemeenskapsbetrokkenheid kan ’n deurslaggewende rol 
speel om van Nature’s Valley ’n ‘bloudruk’ vir die Tuinroete te maak, wat dan ook ’n “lig op die pad” vir ander kan 
wees.  Ons kan nie die wêreld se probleme oplos of die opmars van armoede en klimaatsverandering stuit nie, maar ons 
kan wel ’n verskil maak. Dit begin alles op ons eie drumpel. 
 

Plettenbergbaai, met Nature’s Valley as sy kroonjuweel, is eiesoortig as dit by natuurskoon kom.  Die gesegde dat “als 
wat glinster nie goud is nie”, geld inderdaad ook hier. Plettenbergbaai het weliswaar nie goud nie, maar dit het prag en 
natuurskoon. Dit is die hulpbron wat ons ekonomie aan die gang hou.  Dit benodig belegging en moet met sorg 
opgepas word om ’n behoorlike nalatenskap te verseker. 
 
Julie Carlisle 
Trustee - Nature’s Valley Trust  
re’s Valley Trust  



 

 
 
 
 
 
 
 
 
 
 
 
 
 
 
 
 
 
 
 
 
   
 
 
 

 
 
 

 
 
 

 
 
 
 
 
 
 
 

Vennootskappe:  Kaap Natuur, die Green Trust en die 
WWF-SA, die Tony & Lisette Lewis-Stigting, Dave 
Edge (Brenton Bloutjie-Trust), Professor Roy Lubke 
(Rhodes Universiteit), die Bitou-Munisipaliteit, Suid-
Afrikaanse Nasionale Parke, Willing Workers in South 
Africa, Mark Read (Voorsitter - WWF). 
 

�  Navorsingsprojek aangaande die makro-gewerweldes 
in die riviere van die Tsitsikamma:  Hierdie uiters 
opwindende projek volg op die ontdekking van 16 nuwe 
akwatiese insekspesies tussen 2000 – 2004 in die 
Soutrivier.  Die doel van die projek, wat in drie fases 
onderneem word, is eerstens om ’n ondersoek te doen na 
die 11 riviere in die Tsitsikamma-streek ten einde hul 
bewaringsbelang op grond van die insekspesies wat daar 
voorkom, in volgorde van prioriteit te bepaal.  Die 
tweede fase van die studie sal hom bepaal by die 
omgewingsbehoeftes van insekte wat by dié riviere 
voorkom wat tydens die eerste fase as riviere van hoë 
prioriteit geïdentifiseer is. Die derde fase sal daarop 
fokus om doeltreffende bewaring en verstandige bestuur 
te bewerkstellig van daardie riviere waaraan ’n hoë 
prioriteit op grond van die inligting wat gedurende die 
voorafgaande navorsing ingewin is, toegeken is. 
 

Die eerste fase van die projek nader nou sy einde met ’n 
konsepverslag wat teen die einde van September gereed 
behoort te wees. Die inligting wat hierin vervat word, sal 
as basis dien vir die beplanning van die tweede fase wat 
ons graag so gou as moontlik na die afhandeling van die 
eerste fase wanneer die finale verslag in Januarie 2010 
uitgereik word, van stapel wil stuur. 
 

Die inligting wat in die konsepverslag vervat word, sal 
ook as basis dien vir ’n aanbieding in Oktober 
waartydens die navorsers hul bevindings na aanleiding 
van die eerste fase van die projek bekend sal maak. Die 
aanbieding sal ook belangstelling in die verdere fases van 
die projek aanwakker.  Hierdie praatjie sal later, 
gedurende die Desembervakansie in Nature’s Valley 
herhaal word as deel van ’n reeks inligtingsessies wat 
gehou gaan word. 
 

Ons sal voorts ook die inligting wat uit die eerste fase 
van die projek voortspruit, gebruik om die inligtingsbord 
by die piekniekplek aan die bopunt van die Groot Kloof-
pas in die weste aan te pas. 
 

Die navorsers het die afgelope paar maande ook reeds 
referate oor sommige van die bevindings by twee 
konferensies, naamlik by die Kongres van die 
Etimologiese Vereniging in Stellenbosch en by die 
Fynbos-forum in Bredasdorp, gelewer.   
 

Daar lê nog baie ure voor die mikroskoop voor voordat 
klassifikasie van die groot aantal monsters wat tydens die 
studie ingesamel is, gefinaliseer kan word.  Ons sal moet 
wag vir die uitreiking van die finale verslag in Januarie 
alvorens vasgestel kan word watter van die elf riviere 
prioriteit in Fase II moet geniet. 
 

Terence Bellingan, van Rhodes Universiteit, en een van 
die projek se navorsers, deel verderaan in die nuusbrief 
sommige van hul bevindings oor een van die insekordes, 
die eendagsvlieë (Orde Ephemeroptera), wat as deel van 
die projek bestudeer is, met lesers. 

Vennootskappe:  Dr. Ferdy de Moor (Albanië-
Museum), Prof. Michael Samways (Universiteit van 
Stellenbosch), die Tafelbergfonds, SANParke, die 
departement van waterwese en bosbou, Dana Grobler 
(C.A.P.E. Ekologiese reservaatimplementering), 
Bitou-munisipaliteit, die Eden Distriksmunisipaliteit 
en die Tuinroete-inisiatief. 
 

�  Omgewingsopvoeding (OO) en 
Gemeenskapsbewustheid (GB):  Die daarstelling 
van die NVT se OO-program het voortgespruit uit die 
erkende behoefte om ’n uitreikprogram met naburige 
gemeenskappe in en om Nature’s Valley te ontwikkel.  
Die doel is om ’n permanente 
omgewingsbewustheids- en opvoedkundige program 
in Nature’s Valley aan te bied waardeur ’n volhoubare 
leefwyse onder die gemeenskappe bevorder word.  
Deur die NV-omgewing te benut, is nege 
opelugklaskamers met die nodige hulpbronne wat 
daarmee gepaard gaan en wat by die Nasionale 
Kurrikulum inskakel, vir die program ontwikkel.  
Volgehoue gemeenskapsbewusmakingsprogramme, 
soos vergroeningsprojekte en skoonmaakaksies en 
opruimveldtogte, word in naburige gemeenskappe 
gekoördineer en gefasiliteer. 
 

Vanjaar se Adopt-a-Beach-program is in Mei van 
stapel gestuur toe twee groepe Graad 8’s van so by die 
sestig leerders opgewonde na Nature’s Valley toe 
afgesit het om die strand en die omgewing beter te 
leer ken.  Die leerders sal vir die res van die jaar, tot 
en met November wanneer ons die jaar se aktiwiteite 
met die jaarlikse kamp afsluit, die strand, wat hulle as 
hul strand aangeneem het, maandeliks besoek.  As 
deel van die program leer die leerders meer omtrent 
die verskillende kusomgewings en biodiversiteit, 
insluitend water, sand, plant- en dierelewe en kry 
hulle ook die geleentheid om aan meer praktiese 
kwessies, soos die invloed wat besoedeling op die 
kusomgewing het en die manier waarop die kus deur 
die mens gebruik en geag word, blootgestel te word. 
 

Die Adopt-a-River-program het in Junie op ’n hoë 
noot afgeskop toe die Eden Distriksmunisipaliteit ’n 
demonstrasie van die projek by the Crags Primary 
aangebied het.  ’n Paar dae later het ek en die Crags 
Primary se Eko-klub na die Soutrivier geloop om die 
primêre terrein vir ons program te identifiseer.  
Hierdie terrein sal ten minste een maal per maand 
gemoniteer en geëvalueer word en namate die 
program meer gevestig raak, sal meer terreine vir 
doeleindes van vergelyking, bykom.  Aangesien die 
program redelik tegnies van aard is, sal die Eden 
Distriksmunisipaliteit ten minste een demonstrasie in 
die veld aanbied om seker te maak dat die korrekte 
prosedures gevolg word sodat die data wat ingewin 
word ook aangewend kan word vir die Nasionale 
Program vir die welstand van riviere. 
 

Die Vergroening van Kurland Village moes weens 
uitermate slegte weer op die nippertjie uitgestel word.  
Gevolglik sal die twee fases van die 2009-inisiatief 
nou  kort  na   mekaar   plaasvind, met  die   plant  van 

 



 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

vrugtebome wat teen die einde van Augustus sal 
plaasvind en die plant van inheemse bome wat tydens 
Nasionale Boomweek in September sal plaasvind. 
 

Die Buffelstroom wat deur die dorp loop, vorm die 
fokuspunt vir die boomplant-en skoonmaakaksie. Die 
uiteindelike doel is om met verloop van tyd ’n park vir 
die gemeenskap se genot daar te vestig. Inheemse bome 
sal ook by die gemeenskapsentrum, die kliniek, 
sportgrond en crèche geplant word. 
 

Die doel met die aanplanting van vrugtebome is dat elke 
eiendom in Kurland Village uiteindelik ’n vrugteboom 
op die werf sal hê wat hopelik eendag ’n dubbele doel 
sal dien, naamlik om die inwoners se kos aan te vul en 
om tot die vergroening van die dorpsgebied by te dra. 
 

Die Kurland Village-skoonmaakaksie word beplan vir 
18 September om met Internasionale 
Kusopruimingsaktiwiteite saam te val. Na verwagting sal 
meer as die 250 leerders en lede van die gemeenskap wat 
aan verlede jaar se aksie deelgeneem het, aan vanjaar se 
verrigtinge meedoen. 
 

Ons Omgewingsopvoedkundige en gemeenskaps-
bewustheidprogramme het deur ’n skenking van die 
D.G. Murray - Trust ’n welverdiende hupstoot gekry. 
Die skenking maak spesifiek voorsiening vir die vervoer 
van leerders na en van Nature’s Valley om aan ons 
omgewingsopvoedkundige programme deel te neem en 
maak  voorts  voorsiening  vir  die  implementering  van  

vergroenings- en opruimaksies in naburige 
gemeenskappe.  
 

Ons is ook baie opgewonde dat ons 
befondsingsaansoek wat aan die Tafelbergfonds (in 
samewerking met die C.A.P.E. –
kapasiteitsontwikkelingsprogram, onder beskerming 
van SANBI ) voorgelê is om ’n intern  aan te stel, 
suksesvol was.   
 

Die doel van hierdie gestruktureerde twee jaar lange 
mentorskap is om ’n afgestudeerde student in 
natuurbewaring te ondersteun in sy/haar oriëntasie, 
groei en ontwikkeling gedurende die oorgang van ’n 
formele opleidingsagtergrond en die realiteit van die 
bewaringsomgewing.   
 

Die internskap sal op die NVT se OO- en GB-
programme fokus.  Ons is tans besig met die keuring 
van kandidate en hoop dat die suksesvolle kandidaat 
reeds in Oktober diens sal kan aanvaar.   
 

Vennootskappe: SANParke, WWISA, CoastCare, 
die departement van omgewingsake en toerisme, die 
departement van landbou, bosbou en visserye;  die 
Wildlife & Environment Society of South Africa, 
WWF-SA, die Tony & Lisette Lewis-Stigting, 
Project Aware, Eko-skole, die ORCA-stigting, die 
Eden-distriksmunisipaliteit, die Bitou-munisipaliteit, 
die D.G. Murray-Trust en die Tafelbergfonds. 

’n Welkome kosmeevaller in die hartjie van die winter 
  deur Geoff McIlleron 

 

 

 
 

 
 

 

 
 

’n Tekort aan insekte in die winter maak dit baie moeilik 
vir voëls om dan kos te kry en talle van die vorige seisoen 
se kuikens maak dit nie. In Nature’s Valley is dit nie 
aldag die geval nie want, anders as ander insekspesies, is 
daar een motspesie wie se eiers juis in die winter uitbroei 
en wat dus ’n bron van kos vir ’n uiteenlopende groep 
insekvreters bied. 

LINKS BO  Eiers van die gebande pluimmot nadat dit uitgebroei het.  
 

BO  Die ruspes kom in reusegroepe voor. 
 

LINKS ONDER:  Ruspes besig om Rhus-blare te verslind. 
 

Foto’s: Geoff McIlleron.  
 



 

 

 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 

 
 

 

Die gebande pluimmot (Bombycomorpha bifascia), lê in April 
of Mei eiers op ’n gasheerplant wat tot die Rhus-spesie (taaibos) 
behoort. Taaibos kom algemeen in Nature’s Valley voor. Die 
ruspes, wat in groot trosse voorkom, broei in Junie en Julie uit 
en begin dan om en masse aan die blare van die Rhus-plante 
weg te lê. In ‘goeie’ jare, (of is dit eerder ‘slegte’ jare?), is hul 
aanslag so fel dat ganse bome van al hulle blare gestroop word 
sodat net die kaal takke oorbly.  
 

Die meeste voëls hou nie eintlik van harige ruspes nie, maar vir dié wat hulle wel kan verdra, is die ruspes ’n welkome 
meevaller. So byvoorbeeld is dit ’n bekende feit dat koekoeke wel harige ruspes eet. Die meeste Suider-Afrikaanse 
koekoeke is egter trekvoëls en is nie hier wanneer hierdie bepaalde ruspes uitbroei nie. Wat ons wel agtergekom het, is 
dat meitjies (Chryssococcyx klaas) langs ons deel van die Suider-Afrikaanse kus oorwinter - ek het hulle al byvoorbeeld 
op drie verskillende plekke in Nature’s Valley hoor roep, - en dit is in alle waarskynlikheid verskillende voëls wat roep. 

 
 

 
LINKS BO  Swartkopwielewale leef ook van pluimmotruspes. 
REGS BO ’n Rhus-boom langs St. Michael’s Laan wat die ruspes kaal 
gestroop het. 
LINKS ONDER  Kan dit wees dat meitjies (waarvan ’n mannetjie hier 
uitgebeeld word) dalk danksy die wintermeevaller hier by ons, nie  
migreer nie? 
ONDER REGS  Ons het al gesien hoe ’n bosloerie hier in Nature’s 
Valley’n feesmaal van die ruspes maak.             Fotos: Geoff McIlleron  



 

Tsitsikamma se oeroue wesens met ’n kort lewensduur  
deur Terence Bellingan, Rhodes Universiteit 

 

Insekte is ongetwyfeld die volopste en suksesvolste landlewende lewensvorm. Met oor ’n miljoen spesies wat tot dusver 
beskryf is, maak hulle bykans driekwart van die totale aantal beskrewe dierspesies uit. Die feit dat geraam word dat 
slegs ongeveer 5% van die Suider-Afrikaanse insekfauna aan die wetenskap bekend is (Scholtz & Holm, 1985), bied 
stof tot nadenke. Toegegee, hierdie statistiek is weliswaar nou al verouderd, maar die feit bly staan dat ons oor die 
algemeen bitter min van die insekte wat ons parke, tuine en selfs ons huise met ons deel, weet.  
 

Dit is juis daarom dat ek ’n bietjie meer lig wil werp op ’n bepaalde insekorde, ’n orde wat formeel as die 
Ephemeroptera, en informeel as die eendagsvlieë bekend staan. Voor ek egter daarop ingaan, laat my net kortliks 
verduidelik wat presies met “Orde” bedoel word. Wetenskaplikes is geneig om taksonomiese vakterminologie soos 
“familie”, “tribus”, “genus” of selfs “spesie” te gebruik asof dit algemeen verstaanbare terme is, wat egter nie aldag die 
geval is nie. Ek is geneig om aan die dissipline van taksonomie te dink as ’n poging om die “verskille” tussen diere, 
plante, swamme ens op een of ander manier aan te dui en te kategoriseer. Wanneer daar gekyk word na “verskille” 
tussen insekte op Orde-vlak, dien kewers (Coleoptera) en skoenlappers (Lepidoptera), of naaldekokers (Odonata) en 
hottentotsgotte (bidspinkane) (Mantodea) as goeie voorbeelde. Die verskille wat in hierdie gevalle getref word, is op 
Orde-vlak en dit is, oor die algemeen, maklik om tussen hulle te onderskei, met die klem op ‘oor die algemeen’... 
Wanneer die tradisionele taksonomiese indeling gevolg word, is daar 26 insekordes, maar onlangse molekulêre studies 
het aangetoon dat termiete (Orde Isoptera) hoogs aangepaste kakkerlakke kan wees, waarvolgens hulle dan saam in een 
orde, die Blattodea, gegroepeer behoort te word. ’n Soortgelyke argument word ten opsigte van vlooie aangevoer, wat 
dan die totale aantal ordes op 24 te staan sou bring. Op subvlak is dit egter moeiliker om die verskille te bepaal, soos 
wat inderdaad die geval is met waterjuffers en naaldekokers, waaroor in die April uitgawe van die nuusbrief berig is. 
 

Soos reeds vroeër vermeld, behoort eendagsvlieë tot die Orde Ephemeroptera. Die groep is werklik oeroud en word as 
die primitiefste insekte wat vandag nog aangetref word, beskou. Volwassenes  toon tipiese primitiewe  eienskappe, soos 

     

 Hierdie koekoeke leef van die pluimmotte se ruspes en ons het al ’n mannetjie dopgehou wat ’n wyfie met die een na 
die ander ruspe gevoer het in wat waarskynlik hofmakery of een of ander vorm van versorging was. Die feit dat dié 
ruspes juis in die winter uitbroei, is stellig daarvoor verantwoordelik dat die meitjies hier kom oorwinter.  
Swartkopwielewale (Oriolus larvatus) leef ook van hierdie ruspes. Onlangs is ’n bosloeriewyfie (Narina trogon), wat 
besig was om van die ruspes in ’n tuin hier in Nature’s Valley te vang, ook waargeneem. 
 
As die ruspes uitgegroei is, kom hulle grond toe en beweeg dan na plekke, soos onder andere ook ons huismure, waar 
hulle digte kokonne spin om in te verpop. Die volwasse gebande pluimmot is redelik klein en vaal. Navorsing het 
aangetoon dat die mannetjies van ander lede van die pluimmotfamilie, die Lasciocampidae, oor uiters sensitiewe 
antennes beskik. Hulle kan byvoorbeeld feromone wat deur wyfies afgeskei word op afstande van meer as 10km 
opspoor en dít in konsentrasies van enkele molekules per kubieke meter.  
 

Eendagsvliegnimf wat tot die Familie Teloganodidae behoort en in die Onder-
Bloukransrivier aangetref word. Hierdie Familie kom slegs voor in helder, vinnig-

vloeiende bergstrome. Foto: Geoff McI lleron 

dat hulle onder andere lang koudale 
aanhangsels het (twee of drie stertagtige 
uitsteeksels op die punt van die abdomen) en 
dat hulle hul vlerke regop bo die lyf vou 
wanneer hulle in ’n rustende posisie is. Hulle 
het hul naam (beide die ordenaam en die 
gewone naam) te danke aan die 
kortstondigheid van hul bestaan.  
 

Eendagsvlieë is hemimetabolies, wat behels 
dat nimfe uit die eiers broei. Die nimf-stadia is 
altyd akwaties. Nimfe lewe in helder, 
onbesoedelde en vinnig-vloeiende varswater, 
met slegs enkele spesies wat in damme of 
poele voorkom.  Nimfe ondergaan ’n reeks 
vervellings, wat van ’n minimum van 10 tot 
soveel as, maar nie meer as 50 nie, wissel 
voordat hul metamorfose voltooi is. Daar is nie 
’n papiefase by eendagsvlieë nie.  Wanneer die 
nimf se metamorfose feitlik voltooi is, verlaat 
die nimf die water, gewoonlik deur teen ’n 
takkie of ’n rots op te klim en die 
volwassevorm breek uit die eksoskelet uit. 
Onder insekte is eendagsvlieë uniek in die 
opsig  dat  twee  volwasse  stadiums by hulle te  



 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

Eendagsvliegnimf wat tot die Familie Heptageniidae behoort, wat ook in die laer dele 
van die Bloukransrivier voorkom. Dit is terloops die enigste spesie van die 
Heptageniid-eendagsvlieë wat bekom is. Wat nogal beduidend is, is dat die 

Bloukransrivier ook die enigste rivier is waarin lede van die familie tydens die studie 
aangetref is.   Foto: Geoff Mcilleron 

 

 
 

onderskei is. Die vakkundige term vir ’n 
volwassene (m.a.w wanneer die volwassene 
geslagsryp is), is imago. In die geval van 
eendagsvlieë kom daar egter ook ’n subimago-
fase voor. Wanneer die eerste volwassevorm, 
die subimago, te voorskyn kom, moet dit nog 
eens vervel voordat die ware volwassene, die 
imago, te voorskyn kom. 
 
Die subimago is feitlik identies aan die imago, 
met dié verskil dat die vlerke nie deursigtig is 
nie, maar wel troebel of opaak is. ’n Ander 
algemene kenmerk van die subimago wat 
minder opvallend is, is dat fyn haartjies die 
grootste gedeelte van die lyf en die vlerkrande 
oordek. Dit kom by alle subimago’s voor. Die 
hare word tydens die tweede vervelling 
verloor. Die hare is waterbestand en help die 
insek om uit die water te kom as dit per 
ongeluk in die water beland het. Subimago’s 
vlieg nie baie goed nie, wat hulle besonder 
weerloos laat teenoor ’n hele aantal predators 
wat van insekte leef. Hulle word gewoonlik 
aangetref waar hulle op ’n beskutte plek naby 
die plek waar  hulle uit  die water  uitgekom  
het, rus. 

Oor die algemeen leef volwasse eendagsvlieë 
net vir ’n paar dae en in sommige gevalle slegs 
’n paar uur. In uitsonderlike gevalle is daar 
spesies wat vir tot so lank as ’n maand leef. 
 

Eendagsvlieë gaan meestal kort na paring dood. 
Paring geskied in vlug waarna die wyfie 
onmiddellik na die naaste geskikte waterpoel 
beweeg om die eiers te lê. Die metodes wissel: 
by sommige spesies laat die wyfie die eiers in 
die water val terwyl sy oor die oppervlak vlieg; 
ander vlieg op en af met hul abdomens wat die 
oppervlak telkens tref; en dan is dit al 
waargeneem dat sommige spesies ’n 
buiklanding op die wateroppervlak doen. In die 
proses skeur die abdomen en die eiers word 
vrygestel, maar die wyfie verdrink. 
 REGS Subimago van ’n eendagsvlieg van die Familie 
Leptophlebiidae. Die opaakvlerke is opvallend in die 
foto.                                    Foto: Terence Bellinghan  
 

Die stand van lynhengel in Plettenbergbaai 
Deur Kyle Smith, Wetenskaplike Dienste, SANParke 

 

In die April 2009-uitgawe van Nature’s Nuus (Die NVT-Nuusbrief) het ek genoem dat SANParke besig is om 
ontspanningshengel wat vanaf Nature’s Valley se strande beoefen word, te evalueer en dat die resultate met ’n evaluasie, 
wat vyf jaar gelede van strandhengel in Plettenbergbaai gedoen is, vergelyk sal word.  ’n Paar mense het my intussen 
omtrent die resultate van die vorige studie uitgevra en wou ook weet hoe dit met die huidige studie vergelyk.  In hierdie 
artikel probeer ek om die belangrikste inligting wat uit die vorige studie na vore gekom het, uit te lig en sal aangetoon 
word hoe ons die resultate vir die doeleindes van vergelyking sal aanwend. 
 

Ten tye van die vorige studie is lynhengel in Plettenbergbaai in die volgende kategorieë ingedeel: kommersiële 
stokvisvangs, huurhengel-operateurs, skiboothengel vir ontspanning, hengel vanaf die rotse en die strand (hetsy 
ontspanningshengel of bestaanshengel) en hengel in riviermondings (beide vanaf die strand en vanaf bote).  Elke 
kategorie is oor ’n tydperk van een jaar, wat vanaf die middel van 2003 tot die middel van 2004 gestrek het, deur ’n 
kombinasie van metodes, wat die voltooiing van vraelyste deur onderhoudvoering en data-inwinning uit vangsopbreng- 



 

 
 
 
 
 
 
 
 

ste ingesluit het, gemoniteer.  Vrae wat ons graag beantwoord wou hê, het die volgende ingesluit:  Hoeveel mense 
hengel (totale hengelpoging), wáár gehengel is en hoeveel vis gevang is (spesies, getalle en groottes). 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Diagram 1. Geraamde gemiddelde maandelikse poging, uitgedruk in hengelure 
(gemiddeld  ±SA van strandhengel in Plettenbergbaai van September 2003 tot  

Augustus 2004003 to August 2004. 

raam op 102 566 (Standaardafwyking ±4 862) 
hengelaarure!, waarvan Nature’s Valley se aandeel op 16 
000 geraam word.  Daar moet in ag geneem word dat 
hierdie statistiek slegs op hengelaktiwiteite bedags gefokus 
het en dus nie naghengel ingesluit het nie. 
 

’n Totaal van 36 spesies (26 visspesies en 10 haaispesies), 
wat verteenwoordigend van 18 families is, is tydens die 
duur van die projek gevang, met slegs ’n paar spesies wat 
die grootste konsentrasie van vangste uitgemaak.  In 
Nature’s Valley word vangste per getal oorheers deur 
kleinsandhaaie, strepies, dassievisse, elwe en kaapse 
stompneuse, terwyl ander spesies wat uitgetrek is, 
galjoene, witbiskoppe, kabeljou en witsteenbras ingesluit 
het.  Wat ongelukkig regdeur Plettenbergbaai waargeneem 
is, is dat talle hengelaars se vangste wat behou is (m.a.w 
nie teruggegooi is nie) nie by die wettige perk vir 
minimumgroottes gehou het nie, met witsteenbras wat die 
kwaaiste deurgeloop het (61%), gevolg deur wildeperd  
(56%) en galjoen (44%).  Dit  is uiteraard ’n  kommerwek- 

 
 

’n Voorbeeld van die kennisgewingbord  met die hengelregulasies wat 
op strategiese punte langs die Plettenbergbaaise kuslyn aangebring is. 

was met die beperkings op sakke!  Dit volg dat as 
’n mens nie jou regulasies ken nie, jy dit ook nie 
kan gehoorsaam nie. Die tweede rede waarom 
subgrootte vis gehou word, hou verband met die 
aantal vis wat gevang word.  Die vangs-per-
eenheid-poging (oftewel die aantal vis wat per 
hengeluur gevang is) was laag, met die totale 
sukseskoers wat op 0.374 (± 0.325) vis.hnglr.hr-1 of 
170 (± 162.1) gram.hnglr.hr-1 neergekom het.   As 
gevolg van hierdie lae sukseskoers toon hengelaars 
dus ’n geneigdheid om enige vis (ongeag grootte) te 
behou, eerder as wat hulle wag vir ’n vis van 
wettige grootte om sy opwagting te maak, wat glad 
nie ’n voldonge feit is nie. Ons het ook onderhoude 
gevoer met hengelaars wat aangevoer het dat 
aangesien   hulle   vir  ’n  hengellisensie  betaal het, 

 
 

Voorbeeld van ’n subgrootte witsteenbras wat gevang en nie teruggegooi is nie. 
 

 

In die loop van die projek is onderhoude 
gevoer met ’n totaal van 1 691 rots- en 
strandhengelaars, 597 wat in mondings 
gehengel het en 245 skiboothengelaars en 
hengelaars op gehuurde vaarte wat dit vir 
ontspanning doen, terwyl kommersiële 
vangste se  vangsopgawes oor ’n tydperk van 
twee jaar geanaliseer is, en die byvangs van ’n 
verdere 167 vaarte nagegaan is. Al die 
onderskeie vorme van hengel is dus deeglik 
ondersoek sodat die projek ’n geheelbeeld van 
lynhengelaktiwiteite in die studie-area kan 
bied.  Vir die doeleindes van hierdie artikel, 
gaan ek my egter bepaal by enkele resultate 
wat ten opsigte van rots- en strandhengel 
ingewin is.  
 Alhoewel die meerderheid hengelaars wat by die projek betrek was, van Plettenbergbaai en omgewing afkomstig is, is 
bevind dat die algehele visvangspoging hoogs seisoenaal is, met ’n hoë invloei van hengelaars gedurende die somer- en 
Paasvakansietydperke  (kyk Diagram 1).  Die totale  jaarlikse hengelpoging  vir rots- en strandhengel  per dag, word ge- 

kende bevinding wat aangespreek moet word, maar ten einde dit te doen, moes eers vasgestel word waarom die 
hengelaars vis van subgrootte hou. Dit is gedeeltelik beantwoord toe ons hengelaars se kennis van die relevante 
hengelregulasies getoets het. Op ’n vraag of hulle weet wat die beperkings op grootte en sakke vir die bepaalde spesie 
wat hulle wou vang of gevang het, het slegs 25% van die respondente die korrekte groottes geken, terwyl 38% vertroud  



 

hulle geregtig is en sommiges selfs glo dat hulle dit verdien om enige vis te hou! Dit is duidelik dat dit meer as een 
inisiatief gaan verg om die probleem op te los.  Een sodanige inisiatief was om ’n inligtingsbord, soos die een wat 
oorkant die winkel en restaurant aangebring is, te ontwikkel en op te rig (Soortgelyke borde is ook by ’n paar 
toegangspunte in Plettenbergbaai aangebring). 
 

Dit dan wat die bevindings van die vorige studie betref. Deur weer ’n opname van strandhengel te doen en weer van 
dieselfde metodes gebruik te maak, sal ons ’n aanduiding kry van hoe die statistiek met betrekking tot die hengelpoging 
(beide in terme van tyd en ruimte) verander het en van hoe die totale vangs en vangskoerse verander het.  Dit is veral 
belangrik omdat die vangs-per-eenheid-poging as indikator kan dien van die talrykheid van vis in ons waters. Wat ons 
met ander woorde wil vasstel, is of vangskoerse verander het en wat dit vir ons omtrent ons voorraad aan rifvis sê. Voorts 
sal ons ook met die huidige projek verandering in hengelaars se kennis van en houding teenoor huidige hengelregulasies 
moniteer. 
 

Ek wil net weer die geleentheid gebruik om daarop te wys dat indiwiduele vangskaarte by die NVT se kantoor 
beskikbaar is en dat hoe meer hengelaars inkoop by die moniteringsprogram, hoe suksesvoller dit sal wees.  Onthou, dit 
is jou visbron en ons moet almal saamwerk om die volhoubaarheid daarvan te verseker.  Ten slotte wil ek net weer 
beklemtoon dat wanneer ’n mens ’n permit vir ontspanningshengel koop, dit jou die reg gee om binne bepaalde areas te 
hengel, maar dat dit jou nie die reg gee om ’n ieder en elke vis wat gevang is, te hou nie. 

�

�  
Die NV-Stedelike Bewarea gaan op 10 Oktober die 26ste  vergadering van die Outeniekwa-Bewareaforum, wat by 
Brenton-on-Sea gehou gaan word, bywoon.  Die Goukamma-bewarea van die Wes-Kop tree as gasheer op en synde ’n 
mariene bewarea, sal die fokus van hierdie forumbyeenkoms die keer op mariene aangeleenthede val. �
 

Ons mikpunt is dat omtrent 25% (80 - 100) van NV se huishoudings die Koolstof-voetspoormeter (KVM) teen die einde 
van die jaar sal voltooi het. Op die oomblik het net omtrent 30 huishoudings dit ingevul wat nie genoeg is om Nature’s 
Valley se gemiddelde voetspoor te bereken nie en ook nie voldoende is om ’n doelwit daar te stel om ons CO2 - 
vrystelling te verminder nie.  Indien u dit nog nie gedoen het nie, wil ons ’n vriendelike beroep op u doen om dit tog asb 
te voltooi (http://www.naturesvalleytrust.co.za/Assets/Image/conservancy/CC.xls).  Indien u enige probleme met die voltooiing 
daarvan ondervind, is u welkom om vir Kim by 076 454 8467 / kimchris@telkomsa.net te kontak. U kan gerus ook met haar 
gesels as u enige voorbehoud het om huishoudelike inligting bekend te maak.  

 

Neem asseblief kennis dat lidmaatskap van die stedelike bewarea gratis is. 
 Al wat u hoef te doen om ’n lid te word, is om die vorm wat hier onder volg in te vul en af te gee by of te pos 

na die Nature’s Valley Trust se kantoor. 
 

Nasionale Wet op Bosse (WET NO. 84 van 1998) soos gewysig 
Bosse/Beskermde Bome  

deur Kobri Vermeulen, Departement van landbou, bosbou en visserye  
 

 

Elke mens het die grondwetlike reg om die omgewing tot voordeel van huidige en toekomstige generasies te laat beskerm. 
Natuurlike bosse vorm ’n belangrike deel van die omgewing en moet dus volgens die beginsels van volhoubare bestuur ontwikkel 
en bewaar word. 
 

Ingevolge die Nasionale Wet op Bosse is die departement van landbou, bosbou en visserye verantwoordelik vir die regulering van 
bosse op Staatsgrond sowel as dié wat op nie-Staatsgrond val. Die wet bevat die sterkste en mees omvattende wetgewing asook ’n 
mandaat vir die beskerming van alle natuurlike bosse in Suid-Afrika. Enigeen wat ’n beskermde of inheemse boom in ’n natuurlike 
bos sny, versteur, beskadig of vernietig, of enige sodanige boom sonder ’n lisensie, wat onder bepaalde omstandighede deur die 
departement uitgereik word en aan bepaalde voorwaardes onderworpe is, begaan ’n kriminele oortreding. 
 

In September 2007 is ’n Beleidsriglyn: “Policy principles and guidelines for control of development affecting natural forests 
gefinaliseer en deur die departement goedgekeur. Die beleidsriglyn het ten doel om 1) die doeltreffende beskerming en 
volhoubaarheid van natuurlike bos te verseker deur doeltreffende beheer, soos op koöperatiewe wyse uitgeoefen deur openbare 
agentskappe op alle regeringsvlakke daartoe gemagtig om sodanige beheer uit te oefen oor ontwikkelings en grondgebruik in 
soverre bosse daardeur in gedrang kom, op 2) die doeltreffende toepassing van huidige omgewingswetgewing, soos van toepassing 
op ontwikkelings wat natuurlike bos en die gepaardgaande ekosisteme raak, te verseker; en 3) om as basis te dien vir koöperatiewe 
besluitneming en om ’n eenvormige benadering deur besluitnemers ten opsigte van die beheer oor ontwikkelings wat bosse raak, te 
verseker. Die beginsels en riglyne geld in gelyke maat vir alle besluitnemers en voorstanders van verandering in grondgebruik en 
ontwikkeling, en geld insgelyks in alle omstandighede waar ontwikkeling natuurlike bosse raak. Besluite oor die beheer van enige 
ontwikkeling waarby bosse betrokke is, word op ’n koöperatiewe wyse geneem, en wel deur behoorlike raadpleging met die 

relevante owerhede op alle regeringsvlakke wat oor die mandaat of jurisdiksie ten opsigte van die betrokke ontwikkeling of bos 
beskik. Die departement van landbou, bosbou en visserye pas die voorskrifte in hierdie dokument vervat, nougeset toe en sien ook 
toe dat dit afgedwing word. 
 

Aldus Beginsel 3 3(a) soos uiteengesit in die Nasionale Wet op Bosse, mag natuurlike bosse nie vernietig word nie, behalwe in 
uitsonderlike omstandighede, waar na die mening van die Minister, ’n voorgestelde nuwe grondgebruik verkieslik is op grond van 
die  ekonomiese, maatskaplike of omgewingsvoordele daarvan..   Dit is dus voorskriftelik dat geen ontwikkeling wat bosse in 
gedrang bring toegelaat mag word nie, tensy bewys van “uitsonderlike omstandighede” gelewer kan word. Die begrip 
“uitsonderlike omstandighede” dui op situasies wat uitsonderlik of skaars is. Dit verwys na kapitale projekte wat van nasionale en 
provinsiale strategiese belang is. Wanneer bosse deur sodanige projekte geraak word, moet daar eers bo alle twyfel bewys gelewer 
word dat die projekte van strategiese nasionale of provinsiale belang is, en tweedens dat geen uitvoerbare alternatief (soos 
byvoorbeeld ’n alternatiewe terrein of roete) vir die ontwikkeling beskikbaar is nie. Indien dit onafwendbaar is, moet daar, ten 
einde die skade te neutraliseer, ’n kompensasie-ooreenkoms bereik word en alle uitvoerbare maatreëls om die impak te verlig en tot 
’n minimum te beperk, moet getref word. Stedelike ontwikkeling kwalifiseer nie as uitsonderlike omstandighede nie. Die Wet 
vereis ook dat bosse so bestuur moet word dat biologiese diversiteit, ekosisteme en habitats bewaar word. 
 

Artikel 7 van die wet verbied die vernietiging van inheemse bome in enige natuurlike bos sonder lisensie.  Enige persoon wat dit 
oortree, maak hom/haar skuldig aan ’n kategorie twee-misdryf wat strafbaar is met tronkstraf van tot twee jaar, ’n boete, of beide. 
“Natuurlike bos” beteken ’n groep inheemse bome waarvan die krone grotendeels aan mekaar raak of wat ingevolge artikel 7(2) 
deur die minister tot natuurlike bos verklaar is. Alle tipes inheemse bos, soos bv afromontane bos, mangliet, moeras en oewerbos 
word hierby ingesluit.  
 

Die melkhoutbos (kusstruikgewas) van die Wes-Kaap kom al langs die kusgebiede van die Suidkaap voor en word deur digte 
struikgewas, bestaande uit kleinerige bome, struike en  ondergroei gekenmerk. Spesies wat eie is aan montane bos, soos bv 
kershout en saffraan kom ook plek-plek voor.  Hierdie bosse is ingevolge Artikel 7 (3)(a) van die Nasionale Boswet, 
goewermentskennisgewing no 762, 18 Julie 2008 tot Natuurlike Bos (Nasionale Bostipe VI3) verklaar.   Hierdie bostipe word nie 
alleen ingevolge artikels 3 en 7 van die Nasionale Boswet beskerm nie, maar is ook ingevolge die Wet op Biodiversiteit as ’n 
bedreigde ekosisteem geïdentifiseer, wat selfs ’n groter verpligting op die departement van landbou, bosbou en visserye plaas om 
die maatreëls ter beskerming van natuurlike bos af te dwing.   
 

Beskermde bome soos stinkhout, geelhout, assegaai, kasuur en melkhout word ingevolge Artikel 15 van die Wet beskerm, 
ingevolge waarvan die vernietiging van sodanige bome sonder die nodige lisensie verbied word: “Niemand mag enige beskermde 
boom sny, beskadig, vernietig of verwyder nie; of sodanige boom inwin, verwyder, vervoer, uitvoer, koop, verkoop of skenk nie, of 
sodanige boom op welke manier ook al bekom of verwyder nie. Enige een wat hom/haar skuldig maak aan ’n oortreding van 
hierdie verbod, maak hom/haar skuldig aan ’n kategorie een-misdryf waarvoor tronkstraf van tot drie jaar,  ’n boete of beide opgelê 
kan word.  
 

Bogenoemde impliseer dus dat niemand sonder ’n lisensie wat deur die departement uitgereik is, toegelaat is om ’n beskermde 
boom in hulle tuine te 1) snoei (meer as 25% van ’n boom) of te verwyder/vernietig nie, ook nie 2) om ’n beskermde boom of 
inheemse bos te vernietig ten einde ’n woonhuis of ontwikkeling van welke aard ook al te bou nie of 3) om  bestaande 
grondgebruik te verander waar dit sal beteken dat beskermde bome of inheemse bos in die proses vernietig gaan word nie. 
 

Aansoeke vir sodanige lisensie kan by die departement van landbou, bosbou en visserye se kantoor in Knysna ingedien word.  Die 
kantoor se amptenare sal ’n inspeksie van die terrein uitvoer waarna ’n lisensie met bepaalde voorwaardes in ooreenstemming met 
die departement se beleidsriglyne en beginsels vir die snoei/sny van beskermde bome en bosse uitgereik kan word. Daar is geen 
koste verbonde aan die uitreiking van ’n lisensie nie. Enige oortredings van die wet kan ook by die kantoor aangemeld word. 
 

Indien u inligting of hulp benodig of as u nie seker is of die betrokke geval wel beskermd is nie, is u welkom om die departement 
se kantoor in Knysna te kontak  (Tel 044 302 6900   Faks 044 382 5461).  Die kontakbesonderhede vir die bosboubeamptes is soos 
volg:  Jeffrey Sass (082 886 5402 / sassj@dwaf.gov.za),  Thando Kobese  (082 886 5298 / mayolin@dwaf.gov.za), Melanie Koen 
(082 803 2361/ koenm@dwaf.gov.za). 
 

U is welkom om Daniël Cloete per e-pos (info@naturesvalleytrust.co.za) of by telefoonnommers (044 531 6820 / 
083 565 5563) te kontak indien u enige opmerkings, navrae of voorstelle oor die hulpbronlêer het of om hom met 
idees vir projekte te nader.   
����  ---------------------------------------------------------------------------------------------------------------------- 

 

LIDMAATSKAPSVORM VIR DIE NATURE’S VALLEY STEDELIKE BEWAREA  
Naam: 
 

Erf: 
 

Posadres:   
 

Telefoon:                           Sel: 
 

E-pos adres:   
Moet eiendom ingesluit word?: Ja  Nee  
Stuur asb vir my’n afskrif van die grondwet  Ja  Nee  
 
Handtekening: 

    

 

Stuur aan:  Posbus 230, The Crags, 6602 / Faks 086 514 5946 / E-pos: info@naturesvalleytrust.co.za 



 

 
 

 
 

 
 
 
 
 
 
 
 
 
 
 
 
 
 
 
 
 

 
Ons Befondsers en Vennote�

 
Sonder die ondersteuning van die volgende organisasies sou die Nature’s Valley Trust nie daarin kon slaag om met 
sy onderskeie projekte dit te vermag wat reeds bereik is nie.  Ons opregte dank gaan aan die 
befondsingsagentskappe en organisasies wat ons projekte moontlik maak. 

Dit bly ons doelwit en motivering.  Dit was danksy donasies, hoofsaaklik deur die gemeenskap van Nature’s Valley dat 
die Trust in 2001 gestig is en sedertdien aan die gang kon bly.   
 

ENIGE DONASIE AAN DIE NATURE’S VALLEY TRUST,  

ONGEAG HOE GROOT OF KLEIN, IS VAN GROOT WAARDE 
 

Alle skenkings sal aangewend word om projekte van die Nature’s Valley Trust mee te bedryf.  Stuur asseblief ‘n e-pos 
of stuur die donasie vorm (wat hieronder verskyn) aan Daniël Cloete.  Oorweeg asseblief om u donasie ‘n maandelikse 
of jaarlikse herhaal donasie te maak aan die Nature’s Valley Trust en dui dit aan op die donasie vorm. 
 

�  
�
Stuur asseblief of ‘n epos (info@naturesvalleytrust.co.za), faks (086 514 5946) of pos (Posbus 230, The Crags, 
6602) die vorm aan Daniël Cloete (083 565 5563 / 044 531 6820): 
 

Bank besonderhede:  Nature's Valley Trust, Standard Bank:    Tak:  Jan Smuts   Takkode:  420 512 vir tjek of 004 205 as 
u van ‘n elektroniese bank diens gebruik wil maak;    Rekening:  001913859; SWIFT kode: SBZA ZA JJ 
 
Naam:    

 

Adres: 

 

 

Erf in Nature's Valley:  
  

Tel: 
  

Sell nommer:  
 

 

E-pos adres: 
 

 

Donasie Bedrag: 
  

Maandelikse/Jaarlikse Donasie: 

A & J Dick Trust, Albertyn Familie, Albertse Familie, Amrich Trust, J Allen, Anderson Familie, G Antrobus, Allison Familie, R 
Barker, D Barnes, MC Basson, CM Bath, GE Bath, S Bekker, Bhejane 4X4 Adventures, Biesenbach Familie, J Blaine , D 
Blaine , FH Blignaut, C Bothner, Bouwer Familie, IH Braatvedt, Brand Familie, Breen Familie, R Browne, G Buchner, 
Callaghan Familie, ML Carstens, Cameron Familie, Campbell Familie, CEPF, N Coetzee, Cooper Familie, Corbitt Familie, 
Coulson Familie, Cronje Familie,   JP & BA Daffue,  Dalrymple Familie, J Dann, H De Clercq, De Bruyn Familie, De Clercq 
Familie, B & A De la Rey,  R De Muelenaere, Dedwith Familie, LW Dekker, J De Wet, Die Boord, Douwwurmkop Trust, HE du 
Plessis, Dreyer Familie, L Du Plessis, A and M Du Toit, MM Du Toit, Duff Familie, M Dugmore, Dyk Familie, Ellison Familie, S 
& D Engelbrecht, Erens Familie, Esifuleni Trust, Esterhuizen Familie, Excelsior Farm, Faber and Le Roux, M Fassler, Findlay 
Familie, Firth Familie, Flemming Familie, Fox M, Frankies Familie, Gerber R, Gibson, PH & BJ Gilbert, Ginn Familie, Girdwood 
Familie, Glasser and Woolf, Goeller Familie, BH Gold, HA Graham, D Grant, Green Trust, RP Greiner, T Grobicki, G Grobler, 
A & M Hamman, P & M Hammes, Harmse Familie, Harpur Familie, Harris Familie ,Guy Hayward, Gordon Hayward, M 
Hepburn, D Heyns, G Heyns, G Hobbs, M Hobbs, HJ Hover, Inkwazi Trust, HB Isherwood, IUCN, P Jackson, Jensen Familie, 
J Johannson, JH Johnson, KM Kamp, B Keeble, B and P Kemp, B Kerswill, Kirsten Familie, Klaaren and Reyburn Families, 
Klein Familie, Koekemoer Familie, Koen Familie, Emile Kotze,  Kriegler Familie, Krone Familie, MN Kroon, AJ Kruger, W 
Kruger, Kruyshaar Familie, L Langton, AW Lategan, L le Clus, F le Roux, le Roux Familie, David & Shirley Levy, Levy Familie, 
Nicholas Littlefair, Liversidge Familie, GP Lombard, Lyell Trust, Mackenzie Familie, Des & Karin Mahony, MJ Marchand, J 
Martin, B Marx, D Mason-Jones, WG McIlleron, Mitchells Brewery, G Montgomery, Moore Familie, Mossienes, Mudge Familie, 
Muller Familie,  Murphy Familie, Myburgh Familie, Nature Sands, LL Naude, R Nichol, P Niven P, C Noble, JA Noble, NVRA, 
AL Ochse, Odendaal Familie, Julia Oliver, CP Oosthuizen, D Oscroft, Palmer and Brown, Page Familie, Parkhurst Familie, G 
Paterson, Perlman Familie, P Perry, A Pienaar, N Pienaar,  G Player, A Powrie, The Praetor Trust, J Pretorius, PC Pretorius, 
Prinsloo Familie, PJ Quarmby, Rademan Familie, J Rae, Rattray Familie, M Read, DM and P Rich, M Richards, Roan Lodge 
Trust, Rosenthal Familie, Roux Familie, IL Shires, J Shires, Sinbosh Familie, Sinclair Familie, DW Smith, Staples Familie, 
Streicher Familie, I Strydom, A Sturgess, Sturgess Grandchildren, The Tony and Lisette Lewis Foundation, S Taylor, Thalassa 
Trust, JB Theron, T Timson, Taute Trust, Tsitsikamma Ladies Forum, Van De Pijpekamp Familie, Van der Hoven Familie, Van 
der Merwe Familie, L Van der Walt, Van der Westhuyzen Familie, A Van Hasselt, C Van Hasselt, G Van Hasselt, J van 
Hasselt, Van Heyningen Familie, C Van Melle Kamp, HJ Van Niekerk, K Van Niekerk, ML van Niekerk, E van Rensburg, MS 
Van Tonder, RR van Wyk, JB Venter, RH Venter, P Vichos, SF Viljoen, C Visser, Von Holten Familie, Wagener Familie, Watt 
Familie, C Wessels, I Wessels, B Whall, Whitesides Familie, Whyte Familie, R Wilmot, Wiswe Familie, Withers Familie, D 
Woode, MS Woolf, RG Young, WWF-SA, DL Zoeller. 

BESOEK GERUS ONS WEBWERF BY: 

Nature’s Valley Trust 
Posbus 230, The Crags, 6602 

Telefoon:  044 531 6820 / Faks:  086 514 5946   
 E-mail:  info@naturesvalleytrust.co.za 


